
GOUVÈNÈ CUOMO RAPLE MOUN KAP CHÈCHE TRAVAY GEN 88.000 DYÒB DISPONIB SOU JOBS 

EXPRESS  

 

Sit Entènèt la Afiche Plizyè Milye Dyòb ki Disponib nan Chak Rejyon Eta a 

 

Gouvènè Andrew M. Cuomo jodi a te raple Nouyòkè gen apeprè 88.000 dyòb ki disponib pou kounye a 

eki afich sou sit entènèt Jobs Express la (www.jobs.ny.gov). Sit la klase plizyè milye dyòb pa rejyon ak 

metye, epitou pèmèt itilizatè chèche travay apati zip kòd ak distans pou vwayaje. 

 

“Ak apeprè 90.000 dyòb ki afiche sou entènèt, sitwèb Jobs Express nou an se yon bon resous pou 

Nouyòkè kap chèche travay,” te deklare Gouvènè Cuomo. “Depi lè sit la lanse a, plizyè milye biznis itilize 

Jobs Express pou sèvi ak mendèv san parèy Empire State la, epi ak plis moun chak jou kap jwenn travay 

anpwaye chak jou yo li jwe yon wòl esansyèl nan efò n ap fè yo pou konekte Nouyòkè ak biznis lokal kap 

devlope.” 

 

Pandan tout mwa mas 2014 la, te gen plis pase 119.000 nouvo dyòb ki afiche sou Jobs Express ak plis 

pase 77.000 vizitè inik sit entènèt la. Sa reprezante yon ogmantasyon 17.000 nouvo dyòb ak 6.400 vizitè 

inik parapò ak mwa pase a. 

 

Nouvo biznis ak òf travay ajoute chak jou. Yon total 7.700 biznis afiche nouvo dyòb sou sit la nan mwa 

mas 2014, sa ki reprezante yon ogmantasyon 22 pousan parapò ak mwa mas 2013. Biznis kap itilize sit la 

te ranpli plis pase 97.000 pozisyon nan mwa mas 2014. 

 

Kategori metye ki gen plis dyòb afiche nan mwa mas 2014 se: Vant ak lòt branch li yo, Travay Biwo ak 

Sekretarya, Jesyon, Enfòmatik ak Matematik, ak Operasyon Komèsyal ak Finansye.  

 

“Se jis yon zouti Depatman Travay itilize pou ede konekte travayè ak dyòb ki genyen yo,” te deklare 

Delege Travay Eta a, Peter M. Rivera. “Mwen mande tout moun kap chèche travay oubyen vle avanse 

nan karyè yo pou yo vizite paj Jobs Express la epi vizite youn nan 96 New York Career Centers nou yo 

pou yo ka jwenn asistans endividyèl nan rechèch yo pou travay.” 

Pou jwenn Center Career ki pi pre w la, vizite www.labor.ny.gov/career-center-locator. 

 

Anpwaye ki enterese nan afiche dyòb yo dwe vizite: www.labor.ny.gov/hire. 

 

Dyòb Disponib ki Liste sou Jobs Express  

(Nan dat 16/4/14) 

Rejyon Pozisyon 

Kapital Rejyon 7.394 

Santral New York 4.901 

Finger Lakes 7.501 

Hudson 9.894 

Long Island 9.617 

Mohawk Valley 2.426 

Vil New York 32.172 

North Country 1.950 

Southern Tier 3.946 

Lwès New York 8.155 

Nan tout eta a 87.956 

